
BÆJARSTJÓRN BLÖNDUÓSSBÆJAR

6. FUNDUR – 10. september 2002.

Bæjarstjórn Blönduóssbæjar kom saman til 6. fundar þriðjudaginn 10. september 2002 kl. 17,00 í Félagsheimilinu á Blönduósi.

Forseti bæjarstjórnar, Valgarður Hilmarsson setti fundinn og stjórnaði honum.  Mæting samkvæmt undirskriftum.

Dagskrá.

1. Viðræður við fulltrúa INVEST um aðkomu að stefnumótun í atvinnuuppbyggingu.

2. Fundargerð 11. fundar bæjarráðs frá 28. ágúst.

3. Fundargerð 12. fundar bæjarráðs frá 5. september.

4. Fundargerð landbúnaðarnefndar frá 1. júlí.

5. Fundargerð landbúnaðarnefndar frá 26. ágúst.

6. Fundargerð fræðslu-, íþrótta- og tómstundanefndar frá 26. ágúst.

7. Fundargerð fræðslu-, íþrótta- og tómstundanefndar frá 2. september.

Afgreiðslur.

1. Viðræður við fulltrúa INVEST um aðkomu að stefnumótun í atvinnuuppbyggingu.  Mættir eru frá INVEST þeir Baldur Valgeirsson og Sigurður Sigurðarson og voru þeir boðnir velkomnir.  Baldur Valgeirsson kynnti skoðanir INVEST á slíkri vinnu og hvernig best sé staðið að henni.  

Viðamiklar umræður urðu um þessi mál sem flestir bæjarfulltrúar og fulltrúar INVEST tóku þátt í.  Forseti gerði að tillögu sinni, að bæjarstjóra  og fulltrúum INVEST yrði falið að forma áætlun um nálgun að þessu verkefni og leggja fyrir næsta bæjarstjórnarfund.  Fundurinn samþykkti það.

2. Fundargerð bæjarráðs 11. fundar frá 28. ágúst sl. kynnt og tekin til afgreiðslu.  Svohljóðandi tillaga kom fram vegna 7. liðar a.  “Við undirritaðar leggjum til að skólaakstur nemenda við FSNV verði með sama hætti og verið hefur, nema hlutur nemenda hækki úr kr. 200 í kr. 400.”

Undir tillöguna rita þær Þórdís Hjálmarsdóttir og Jóhanna G. Jónasdóttir.  Tillagan borin undir atkvæði.  Hún var samþykkt með 4 atkvæðum, 2 voru á móti og l sat hjá.  Hjördís Blöndal bað um að bókað yrði að hún sé alfarið á móti tillögunni og harmaði afgreiðslu hennar.

Þá var fundargerðin borin upp að öðru leyti.  Hún var samþykkt með 7 atkvæðum samhljóða.

3. Fundargerð 12. fundar bæjarrás frá 5. september sl. kynnt og tekin til umræðu og afgreiðslu.  Valdimar Guðmannsson lagði fram svohljóðandi tillögu.  “Legg til að erindi Jófríðar og Jóns vegna lýsingar að þjónustubýlinu Svangrund verði vísað aftur til bæjarráðs til frekari skoðunar.”

Bæjarstjóri lagði fram tillögur til umræðu um fjárhagsáætlunarferli – rammafjárhagsáætlun.

Tillaga Valdimars borin undir atkvæði og var hún samþykkt með 7 atkvæðum samhljóða.  Sömu afgreiðslu fékk fundargerðin í heild sinni, sem var samþykkt með 7 atkvæðum samhljóða.

4. Fundargerð landbúnaðarnefndar frá 1. júlí sl. borin undir atkvæði.  Fundargerðin samþykkt samhljóða með 7 atkvæðum.

5. Fundargerð landbúnaðarnefndar frá 26. ágúst sl. kynnt og þá samþykkt með 7 atkvæðum samhljóða.

6. Fundargerð fræðslu-, íþrótta- og tómstundanefndar frá 26. ágúst sl. kynnt.  Fundargerðin borin upp og samþykkt með 7 atkvæðum samhljóða.

7. Fundargerð fræðslu-, íþrótta- tómstundanefndar frá 2. september sl. kynnt og tekin til afgreiðslu.  Að umræðum loknum bar forseti fundargerðina undir atkvæði.  Hún var samþykkt með 7 atkvæðum samhljóða.

Forseti óskaði eftir því að upp yrði tekinn liðurinn önnur mál.  Fundurinn samþykkti það.

     Önnur mál.

a) Svohljóðandi áskorun lögð fram. 

“Bæjarstjórn Blönduóssbæjar lýsir áhyggjum á þeim drætti sem orðið hefur á að framkvæmdir geti hafist við nýbyggingu þjónustumiðstöðvar við Norðurlandsveg.  Áning við þjóðbraut skiptir bæjarfélagið og aðila í ferðaþjónustu miklu máli og því mikilvægt að mæta sífellt vaxandi kröfum ferðamanna um góða þjónustu.

Bæjarstjórn skorar á Olíufélagið hf. og Kaupfélag Húnvetninga að ná samkomulagi um byggingu þjónustumiðstöðvar hið fyrsta, þannig að framkvæmdir geti hafist sem allra fyrst.”

Áskorunin borin undir atkvæði.  Hún var samþykkt með 7 atkvæðum samhljóða.

Fundargerðin lesin upp og samþykkt.  Fundi slitið kl. 19,00.

